
Анализа на целите на ФФМ во врска со клубското лиценцирање, финансискиот фер плеј и клубскиот мониторинг 

ФФМ е носител на активностите поврзани со клубскиот лицецен систем, финансискиот фер плеј и клубскиот мониторинг и е одговорна за спроведување, следење и развивање на истиот, што е еден од најважните фактори за подобрување на фудбалот во Македонија.
	Цели на системот:


· Понатамошна промоција и постојано подобрување на стандардите од сите аспекти на фудбалот во Македонија со даден приоритет за тренинг и грижа на младинските категории во секој клуб;

· Да се обезбеди секој клуб да постигне соодветно ниво на организација и организациона структура;

· Адаптирање на клубската инфраструктура со цел да им обезбеди на гледачите, медиумите безбедни и добро опремени стадиони;

· Да се заштити интегритетот на домашните и УЕФА натпреварувањата;

· Подобрување на економските и финансиските можности на барателите на лиценца како и зголемување на нивната транспарентност и кредибилитет со што се придава значење на заштита на кредиторите и сите заинтересирани;

· Да се овозможи развивање на стандарди за споредување на сите клубови во Европа во поглед на спортските, инфраструктурните, општествената одговорност,  персонално-административните, правните и финансиските постигнувања;

· Да се заштитат кредиторите и да осигура дека клубовите ги подмириле нивните обврски прека играчите, социјалните и даночни власти и другите клубови;

· Да се воведе повеќе дисциплина и рационалност во клубските финансии;

· Да ги охрабри клубовите да раководат со своите приходи;

· Охрабрување на одговорно трошење кое ќе се однесува во инвестирање во фудбалот (младински фудбал и клубска инфраструктура);

· Заштита на долгорочната одржливост на македонскиот и европскиот клубски фудбал.
· Воведување на клубско лиценцирање кај женските фудбалски клубови во домашното првенство.

· Воведување на ИТ Алатка за Онлине Лиценцирање-МуКомет.

Целите беа фокусирани за потребите на заинтересираните страни и ФФМ, со дефинирани таргети и програми за следење и базирани на информации во врска со целокупните цели на ФФМ, остварливи и флексибилни, временски врзани за да се обезбеди нивно навремено остварување, а одговорните лица активно да учествуваат за постигнување на целите. 

Нивно прегледување се врши еднаш годишно за да се обезбеди релевантност и подобрување.
	Посебни цели:


	Понатамошна промоција и постојано подобрување на стандардите од сите аспекти на фудбалот во Македонија со даден приоритет за тренинг и грижа на младинските категории во секој клуб;

	Зголемено професионално раководење, управување и спроведување на клубскиот лицецен систем, финансискиот фер плеј и клубскиот мониторинг на клубовите од страна на Одделението за лиценцирање, Комисијата за лиценцирање и Комисијата за жалби за лиценцирање, се остваруваат професионални стандарди за спроведување на испитувањата на критериумите. 
Органите за лиценцирање на ФФМ немаат за задача само да го оценуваат статусот на исполнувањето на критериумите од страна на барателите, истотака и ќе им помагаат да дефинираните критериуми ги исполнат како и нивно следење по завршување на лиценцната постапка. Тоа се вршеше по пат на одржување онлајн состаноци, разговори и консултации со клубовите, со креирање на документација која им овозможи полесно докажување за исполнетост на критериумите. 


	Да се обезбеди секој клуб да постигне соодветно ниво на организација и организациона структура;

	Клубовите кои влегоа во постапката за лиценцирање преку свое ангажирање за исполнување на критериумите ги променуваат своите навики, делуваат на поинаков системски начин, и ги подигнаат до одредено ниво своите спортски, но и професионланите стандарди на работење.

	Постои подобрување на квалитетот и способноста на администрацијата во 
клубовите со ангажирање на стручен кадар преку јасно дефинирани работни задачи согласно барањата за лицата вклучени во работата на клубот а во согласност со Правилникот за лиценцирање.

	Со континуираното  едуцирање  на тренерите во првиот тим и  младинските екипи, се стекнуваат  соодветни квалификации и се врши нивно подобрување (истото се прави преку Центарот за едукација на тренери при ФФМ, учество на семинари, користење на стручна литература).


	За сето горе наведено континуирано се одржуваат ,состаноци семинари и работилници со клубовите, со креирање на документација која овозможи полесно докажување за исполнетост на критериумите и други активности превземени од Одделението за лиценцирање како и од останатите оддели од ФФМ.



	Адаптирање на клубската инфраструктура со цел да им обезбеди на гледачите, медиумите безбедни и добро опремени стадиони;

	Телото за инфраструктура при ФФМ врши посета/проверка на инфраструктурата во Македонија во однос на стадионите, игралишта и терени за игра. Во месец Јун и Јулии, истото издаде предлог до Комисијата за натпревари при ФФМ за тоа на кои стадиони може да се играат меѓународните натпревари како и натпреварите од Првата и Втората МФЛ.

	Подобрување на фудбалската инфраструктура-стадиони за одигрување на 
натпревари и објекти за тренирање, е постојана цел која се базира на исполнување на инфраструктурните критериуми дефинирани во Генералната стратегија на ФФМ 2021 – 2025, Правилникот за лиценцирање на ФФМ односно ‘‘Правилникот за инфраструктура на стадионите во РМ‘‘ ,  ‘‘Правилникот за сигурност и безбедност на ФФМ и УЕФА‘‘ и ‘‘Правилникот за инфраструктура на УЕФА‘‘.


	Во моментов имаме зголемување на бројот на стадиони за одигрување на меѓународни натпревари, но имаме подобрување на нивниот квалитет и исполнување на услови за категоризација на стадионите на повисоко ниво. 

	Поголем број квалитетни терени за тренирање  - изградени се неколку терени со вештачка трева, но и со природна од страна на ФФМ, со кои се постигнува повисок квалитет на тренинг и обука, се подобрува сигурноста кај играчите, и привлекување на поголем број на фудбалери. Овој проект и понатаму е во фаза на реализација.
Се уште останува проблем едностраната инвестиција од страна на ФФМ преку проектите на УЕФА и ФИФА, а не од страна на локалните самоуправи или државата.




	Да се заштити интегритетот на домашните и УЕФА натпреварувањата;

	Еднаш годишно се одржуваат презентации на  судиските работи и правила на игра од страна на судиската Комисија при ФФМ на клубовите. Се зголемува фер плејот на терените за игра, се развива спортски дух и спортско надигрување, и се спречуваат повреди.  Целта и понатму ќе се реализира.
Офицерот за интегритет на ФФМ врши постојана едукација односно имплементација на УЕФА програмата за борба против лажирање и местење резултати во фудбалот, воведен е и бесплатен бројот за доставување информации согласно програмата за работа.



	Подобрување на економските и финансиските можности на барателите на лиценца како и зголемување на нивната транспарентност и кредибилитет со што се придава значење на заштита на кредиторите и сите заинтересирани;

	Се изврши подготовка на  квалитетни обрасци за клубовите кои ќе им служат како модел за финансиско известување и за ревизорите во подготовка на нивните извештаи.

	Се одржаа разговори и консултации со клубовите, со креирање на документација која овозможи полесно докажување за исполнетост на критериумите и други активности превземени од Одделението за лиценцирање. Генерално нема промена на финансиската состојба на клубовите. Оваа година имавме 3   клубови кои добија лиценца за УЕФА поради не исполнување во целост на финансиските критериуми односно сервисирање на долговите према ФФМ како и кон вработените и за социјални придонеси. Постои опасност некои од нив да имаат проблеми во мониторинг периодот, доколку покажат обврски кон други клубови и кон вработени/фудбалери.



	Да се овозможи развивање на стандарди за споредување на сите клубови во Европа во поглед на спортските, инфраструктурните, општествената одговорност, персонално-административните, правните и финансиските постигнувања;

	Одделението за лиценцирање врши постојано прибрирање на податоците, 
врши анализа на истите и преку воспоставени методи ги споредува, зема учество во бенчмаркинг проектот на УЕФА. Бенчмаркинг проектот на УЕФА има за цел да ги анализира доставените извештаи од страна на лиценцорите ширум Европа и информира за постигнувањата.  
За прв пат се одржани семинари и состаноци со клубовите во однос на подготовка на документација која е во согласност со Стратегијата за општествена одговорност на ФФМ и УЕФА.
Системот КОМЕТ, останува во функција, кој исто така преставува голема база на податоци од каде можат да се црпат информации во однос на сите показатели (инфраструктура, фудбалери, судии, официјални лица, клубови итн.) Преку системот КОМЕТ се работи на подготовка на решение како дигитална алатка преку која клубовите и ФФМ ќе имаат овозможено полесен пристап за размена на документацијата, нејзина проверка и носење на решенија.



	Да се заштитат кредиторите и да осигура дека клубовите ги подмириле нивните обврски прека играчите, социјалните и даночни власти и другите клубови;

Да се воведе повеќе дисциплина и рационалност во клубските финансии;

Да ги охрабри клубовите да раководат со своите приходи;

Охрабрување на одговорно трошење кое ќе се однесува во инвестирање во фудбалот (младински фудбал и клубска инфраструктура);

	Со исполнување на финансиските критериуми предвидени во Првилниците за лиценцирање се исполнува оваа цел. Минатата сезона имавме 7 клубови, додека и оваа сезона имаме 7 клуба од машка конкуренција и 3 од женска кои во целост ги исполнија финансиските критериуми. Ова е индикатор дека финансиската сотојба во клубовите во овој аспект малку се подобрува.


	Учеството во финансискиот фер плеј како и клубскиот мониторинг за сега докажува дека дека не постојат неизмирени обврски кон играчи, клубови, вработени, социјални и даночни власти и ФФМ. Во моментов имаме три клуба кој треба дополнително треба да известат во однос на немање обврски кон клубови, трансфери, вработени и фудбалери.


	Остварување на целите и задачите е постојано. Соработката на релација: експерт по финансиски критериуми-клуб-ревизор, преку организирање семинари, работилници на кои се разменуваат искуства и се дискутира за проблемите и изнаоѓање на можности за решавање на проблемите. Оваа сезона со и без физичко присуство, со онлјан алатки.



	Заштита на долгорочната одржливост на македонскиот и европскиот клубски фудбал.

	Програмите за развој на младинскиот фудбал мора да ја постават основата за квалитетен и реално ориентиран развој. Систематско организиран тренажен процес во текот на целата година.на повеќевозрасни категории на фудбалери.Работата во младите категории на фудбалери да ја извршуваат тренери со соодветно образованија (УЕФА дипломи). 

Создавање на квалитетни играчи кои ќе бидат носители на фудбалската 
игра.

Воспитување на фудбалерите и влијанието за нивно елементарно 
цивилизациско однесување.

Одговорните во клубот овозможат редовно школување и дополинтелно образование на младите фудбалери за нивно нормално вклучување во 
општествениот живот.

Ангажирање на медицински персонал кој ќе води постојана грижа за 
здравствената состојба на фудбалерите преку вршење на редовни и 
вонредни медицински прегледи, формирање, водење и следење на медицински досиеа.
Одговорните во клубот да креираат активности за искоренување на секаков 
вид на дискриминација (расна, верска, полова и национална) со што ќе 
овозможи содзавање на поволна клима.
Оваа цел е тековна и се следи согласно барањата од клубскиот лиценцен систем и истото се прегледува преку соодветните оддели при ФФМ а во соработка со експертот по спортски критериуми при Одделението за лиценцирање


	Воведување на клубско лиценцирање кај женските фудбалски клубови во домашното првенство.

	Во текот на оваа сезона се започна со подготовка на критеируми за креирање на Правилник за домашно лиценцирање на клубовите од првата ЖФЛ. Истото ќе биде применливо од оваа сезона односно 2024/2025. Правилникот за лиценцирање за домашното првенство ќе се разликува од оној за УЕФА натпреварувања односно со понизок степен на критеируми.

	Воведување на ИТ Алатка за клупско лиценцирање-МуКомет

	Во текот на оваа сезона се започна со подготовка ИТ Алатката за клупско лиценцирање кое ќе се овозможи процесот на лиценцирање да се одвива онлине. Истото ќе биде применливо од оваа сезона односно 2024/2025, како пилот/тест верзија. МуКомет во целост ќе го замени досегашниот начин на лиценцирање.



Горенаведените цели на системот за лиценцирање се остваруваат континуирано, адекватно проверувани еднаш годишно, каде ќе се превземат соодветни мерки за нивно подобрување од страна на ФФМ односно неговите органи во следната сезона, но и од страна на клубовите во својство на баратели на лиценца.

Овие цели се во согласнсост со:

·  Генералната Стратегија на ФФМ 2021-2025 одобрена на Собранието на ФФМ , Март 2022.
· Македонска стратегија за женски фудбал на ФФМ 2021-2025 одобрена на Собранието на ФФМ , Март 2022.

· Стратегија за социјална одговорност на ФФМ, 2024-2027, одобрена од Собранието на ФФМ, Мај 2023.
Скопје, Јули 2024




   Фудбалска Федерација на Македонија

